
Bwrsarïau Grŵp
Cwestiynau a Ofynnir yn Aml
(Oni nodir fel arall, mae’r holl wybodaeth isod yn berthnasol i weithgarwch bwrsarïau grŵp Categori 1 a 2)
1. Faint yw’r uchafswm o unigolion y gellir eu cynnwys ar gais ar gyfer bwrsari grŵp? Does dim uchafswm ond dylech fod yn ymwybodol o anawsterau trefnu a rheoli grŵp mawr.
2. A oes rhaid i bob ymgeisydd fod â chynnyrch ymchwil sydd wedi’i gyhoeddi? Na. Mae’r cynllun yn ceisio darparu cyfleoedd i gydweithwyr, nad ydynt wedi cael cyfle i wneud gwaith ymchwil a chyhoeddi, i weithio wrth ochr rheini sy’n fwy profiadol yn y gweithgareddau hyn. Ysbryd y cynllun yw cynorthwyo ymchwilwyr newydd a datblygol i gysylltu ag unigolion mwy profiadol. Mae cymysgedd o brofiad yn ddymunol.
3. A gaiff fy sefydliad gymryd rhan mewn mwy nag un cais ar gyfer bwrsari grŵp? Mae hyn yn bosibl ond atgoffir ymgeiswyr mai nod y cynllun hwn yw adeiladu rhwydweithiau a datblygu gallu ymchwil o fewn adrannau addysg a grwpiau ymchwil ar draws Cymru.
4. A gaiff fy sefydliad wneud cais fel y “prif” sefydliad mewn mwy nag un cais ar gyfer bwrsari grŵp?  Caiff, efallai y lleolir dwy set o arbenigedd penodol mewn un sefydliad a gall hyn olygu y bydd yn briodol. Fodd bynnag, cofiwch fod cyllid yn gyfyngedig ac mae’r ateb i C3 uchod yn berthnasol yma hefyd.
5. A gaiff unigolyn gymryd rhan mewn mwy nag un cais ar gyfer bwrsari grŵp? Caiff, yn enwedig os rhagwelir y byddant yn paratoi dau gynnig ymchwil sy’n debyg o gael eu cyflwyno i gyrff cyllido gwahanol.
6. A gaiff y MENTOR ddod o’r tu allan i Gymru neu a fyddai’n well gan y panel o feirniaid weld mentor o Gymru? Caiff y mentor, y mae’n rhaid iddo/iddi fod yn ymchwilydd priodol gyda hanes da o gyhoeddiadau a phrofiad grantiau ymchwil, ddod o Gymru neu o’r tu hwnt i’w ffiniau. Mae “cymysgedd sgiliau’r” mentor yn bwysig i ganolbwynt y cynnig ymchwil arfaethedig.
7. Os dynodir mentor o’r tu mewn i’r tîm ymchwil cydweithredol, a gânt fod yn gymwys serch hynny i dderbyn ffi’r mentor? Mae hyn yn bosibl os oes gan y person ar “y tu mewn” y wybodaeth a’r profiad angenrheidiol. Efallai hefyd y bydd modd “trosglwyddo” ffioedd y Mentor i weithgareddau priodol eraill os gwneir achos cadarn gyda’r manylion angenrheidiol yn y “costau dangosol” 
8. A oes amodau neu reolau ynglŷn â sut mae’n rhaid defnyddio’r cyllid, er enghraifft, a allai grŵp llwyddiannus ddefnyddio peth o’r dyfarndal i dalu am fyfyriwr doethurol neu gynorthwyydd ymchwil i wneud chwiliad llenyddiaeth? Byddai’r enghraifft uchod yn dderbyniol, fodd bynnag, nod cynllun bwrsari RhYAC yw mwyhau’r gallu ar gyfer ymchwil addysg yng Nghymru ac efallai y byddai un o’r ymgeiswyr ar ei (h)ennill o ganlyniad i ymgymryd â thasg ymchwil fel chwiliad llenyddiaeth.
9. A yw’r ymgeiswyr i fod i gymryd rhan mewn hyfforddiant ymchwil fel rhan o gyfnod y dyfarniad? A oes modd defnyddio’r arian i hwyluso hyfforddiant ymchwil mewn cynllunio ymchwil neu hyfforddiant mewn dulliau penodol? Oes, disgwylir y dylai rhai o’r ymgeiswyr ymgymryd â pheth hyfforddiant a bydd pwyllgor gwaith RhYAC yn trefnu peth mewnbwn allweddol megis Cymorthfeydd Mentora i’ch helpu wrth ysgrifennu’r cais am eich prosiect.
10. A fydd angen i ddeiliaid Dyfarniadau llwyddiannus gadw cofnod ariannol a chofnod amser o dreuliau a gweithgareddau? Bydd, mae’n rhesymol i ddisgwyl y gall deiliaid y dyfarniadau roi cyfrif o’r ffyrdd y defnyddiwyd arian y bwrsari.  Bydd yn rhaid i adroddiadau interim a therfynol y Pwyllgor Gwaith i CCAUC/ESRC, a’r gwerthusiad Allanol, gynnwys y wybodaeth hon.  Bydd cyfrifoldeb cyffredinol am reoli a gweinyddu’r arian a ddyfernir yn aros gyda’r Prif Ymgeisydd / Sefydliad.  Fodd bynnag bydd angen i bob aelod o grŵp gysylltu ag Adran Gyllid ei sefydliad ei hun er mwyn sicrhau hawlio arian sy’n ddyledus o fewn cyfnodau amser penodedig (gw. y ddogfen Amodau a Thelerau).  Hefyd bydd angen i bob Sefydliad gadw dogfennaeth gefnogol sy’n berthnasol i arian a hawlir y gallai RhYAC, CCAUC neu’r ESRC ofyn amdani ar unrhyw adeg yn ystod neu ar ôl cyfnod y prosiect.
11. Os llwyddwn yn ein cais am fwrsari grŵp ond ni lwyddwn i baratoi cynnig ymchwil caboledig o fewn y raddfa amser, beth fydd yn digwydd? Bydd gan y cyfranogion hyd at  7 mis i gydweithio er mwyn datblygu ac ysgrifennu cynnig. Gall canlyniadau eraill gynnwys adolygiad llenyddiaeth thematig rhagarweiniol; gwaith cwmpasu neu waith peilot ar offerynnau ymchwil; trafodaethau mynediad archwiliadol; paratoi dogfennau ar gyfer Pwyllgorau Cymeradwyaeth Foesegol. Gellid cynnal dadansoddiad o ddata eilaidd yn ystod cyfnod y Bwrsari yn enwedig os bydd yn goleuo rhesymwaith y cynnig ymchwil. Mae’r gweithgareddau hyn i gyd yn ganlyniadau gwerthfawr ac efallai y cynhelir seminar byr/cyflwyniad cynhadledd a fydd yn cynnwys aelodau o’r bwrsarïau grŵp mewn Cynhadledd yn y gwanwyn hwyr.
12. Beth fydd yn digwydd os cyflwynir y cynnig Ymchwil terfynol i gyngor ymchwil neu sefydliad cyllido arall ac mae’n llwyddo i dderbyn cyllid? A fydd yn rhaid i ni ad-dalu’r bwrsari?  Dim o gwbl!  Yn wir, byddai cais llwyddiannus ar gyfer grant ymchwil yn dangos llwyddiant i gynllun peilot RhYAC.
13. Pwy fydd yn penderfynu a yw’r cais yn mynd i dderbyn cyllid? Grŵp Ymgynghorol o 8 o academyddion a rhanddeiliaid profiadol iawn gyda gwybodaeth o faes addysg yng Nghymru, hanes da o wneud cynigion ymchwil llwyddiannus i Gynghorau Ymchwil a Sefydliadau Cyllido, yn ogystal â phrofiad o asesu/adolygu Ceisiadau ar gyfer Grantiau Ymchwil (er enghraifft ESRC; Nuffield; Ymddiriedolaeth Leverhulme; ACCAC, Llywodraeth Cynulliad Cymru, DFEE ayb.)  Gellir gweld manylion y meini prawf asesu ar gyfer ceisiadau Categori 1 a 2 yn y Nodiadau i Ymgeiswyr.
14. Faint o amser y bydd hi’n ei gymryd i gael gwybod canlyniad y cais? Rhaid cyflwyno wyth copi o’r cais erbyn 30 Hydref 2008, a rhagwelir y bydd y canlyniadau yn cael eu dosbarthu cyn diwedd Tachwedd 2008. 
15. A fydd y ceisiadau yn cael gradd neu adborth ffurfiannol/adeiladol gan y panel adolygu?  Mewn ysbryd o helpu cydweithwyr i adeiladu rhwydweithiau cydweithredol ac adnabod ffyrdd cynhyrchiol ymlaen, fe ddarperir adborth adeiladol i bob cais am fwrsari grŵp.
16. A fydd yn ofynnol i ni rannu a lledaenu prosesau a phrofiadau’r Cynllun Bwrsarïau Grŵp i aelodau eraill RhYAC?  Os yn llwyddiannus, efallai y gofynnir i’ch Grŵp fynychu a rhoi cyflwyniad byr neu boster mewn cynhadledd arbennig yn y gwanwyn hwyr.  Bydd gofyn i ddeiliaid cyllid prosiectau bach (Categori 2) ddarparu adroddiad a fydd yn cael ei osod ar wefan RhYAC.
17. Pa gyrff a sefydliadau cyllido sydd ar gael sy’n dyrannu cyllid ar gyfer ymchwil addysg? Gweler Amgylchedd Ymchwil Rhithwir RhYAC ar http://groups.tlrp.org (bydd rhaid cofrestru y tro cyntaf i chi ei ddefnyddio er mwyn cael enw defnyddiwr a chyfrinair) i gael rhestr o sefydliadau a chyfeiriadau eu gwefannau.
18. A oes rhaid cwblhau’r manylion categori neu’r galw am geisiadau ar gyfer grant ymchwil ar Adran C o’r ffurflen gais? Nac oes, gofynnir am fanylion o’r fath os ydych yn ymateb i alw penodol neu flaenoriaeth thematig yn unig.
19. A allaf ddisgwyl i’m sefydliad fy nghefnogi? Gellwch, mae CCAUC yn disgwyl i sefydliadau roi cefnogaeth briodol i hwyluso’ch gwaith cydweithredol wrth i chi ddatblygu cynnig ymchwil (er enghraifft, amser, arian cyfatebol ac ati). 
20. Sut mae ymchwil “addysg” yn cael ei ddiffinio? Fe fabwysiedir y diffiniad o addysg a ddefnyddir gan RAE. Gweler http://www.rae.ac.uk/panels/main/k/edu/ os gwelwch yn dda. 

21. Pwy fydd yn cymryd cyfrifoldeb am reolaeth ariannol unrhyw arian a ddyfernir?
Y prif ymgeisydd / sefydliad fydd yn cymryd cyfrifoldeb am reolaeth ariannol unrhyw arian a ddyfernir.  Felly dylai pob ymgeisydd sy’n gysylltiedig â chais a gyllidir gysylltu â Swyddog Cyllid ei Sefydliad yn gynnar yn y broses er mwyn sicrhau cyflwyno anfonebau i’r prif sefydliad yn fuan (fel y’i cynghorir yn 10 uchod).  Mae'n bosibl na fyddai cyllid ar gael petai oedi yn y broses hon (e.e. ar ddiwedd y prosiect).  Mae’r cyngor hwn yn gymwys i’r prif ymgeisydd hefyd – dylech sicrhau bod eich Adran Gyllid yn cael gwybodaeth am y sefydliadau partner o’r cychwyn.  

22.
Beth yw’r gwahaniaeth rhwng Cynlluniau Bwrsarïau Grŵp Categori 1 a 2?

Categori 1 – mae’r cyllid yn berthnasol i ysgrifennu cynnig ymchwil.  Disgwylir y bydd hyd at £12,000 yn cael eu dyfarnu i bob grŵp, ond y bydd arian cyfatebol ar gael gan y Sefydliadau sy’n cymryd rhan.  Dylai cynigion ganolbwyntio ar themâu strategol sy’n berthnasol i agenda ymchwil Llywodraeth Cynulliad Cymru.  Mae ceisiadau ar agor i bawb – gan gynnwys y rheini a fu’n cymryd rhan yng nghyfnod cyntaf gweithgaredd RhYAC.  Mae cyfle ar gael yma i ailgymhwyso, mireinio ac ailgyflwyno cais blaenorol efallai na chafodd gyllid yn y cylch cyntaf.  Cynhelir Cymorthfeydd Mentora Rhanbarthol yn ystod cyfnod cynnar y broses ymgeisio er mwyn darparu cefnogaeth,
arweiniad a chyngor ar ddatblygiad eich cynnig cyn ei gyflwyno (manylion i ddilyn).  Dylai grwpiau benodi Mentor sy’n ymchwilydd profiadol ac uchel ei barch – a’r nod yw darparu arweiniad, cyngor a chefnogaeth i’r grŵp drwy gwrdd yn achlysurol.  Mae’r cyllid a ddyfernir i dalu am y costau ynghlwm â:  thalu am Fentor, galluogi’r grŵp i gwrdd a chydweithio, prynu amser staff, costau teithio a chynhaliaeth, talu am deunyddiau ac ati.  Disgwylir y cwblheir cynnig i gorff cyllido yn ystod cyfnod y bwrsari.  Gellir gweld y meini prawf cyllido yn y Nodiadau Cyfarwyddyd.  

30 Hydref 2008 yw'r dyddiad cau ar gyfer ceisiadau.  Bydd y cyfnod cyllido (hyd y prosiect) yn rhedeg o 1 Rhagfyr, 2008 – 30 Mehefin 2009.

Categori 2 – mae’r cyllid yn berthnasol i gyllido prosiectau bach.  Disgwylir y bydd hyd at £5,000 yn cael eu dyfarnu i bob grŵp, ond y bydd arian cyfatebol ar gael gan y Sefydliadau sy’n cymryd rhan.  Bydd pob grŵp yn diffinio ac yn rhoi braslun o natur y prosiect arfaethedig, ond rhagwelir y bydd yn weithgaredd ymchwil o sylwedd ar raddfa fechan megis peilota offerynnau, ymholi setiau data, cynnal astudiaeth gwmpasu, ysgrifennu cyhoeddiad/papur cynhadledd ar y cyd ac ati.  Dylai’r gweithgaredd gael ei seilio ar waith blaenorol o ansawdd uchel megis prosiectau’r TLRP, a dylai geisio defnyddio’r wybodaeth hon mewn cyd-destun Cymreig.  Er enghraifft archwilio defnyddio offeryn casglu gwybodaeth, a ddefnyddiwyd efallai mewn prosiect blaenorol, mewn cyd-destun newydd sy’n arbennig o berthnasol i Gymru.  Disgwylir y rhoddir y dysgu a’r deilliannau o’ch prosiect bach ar gael i’r gymuned ymchwil ehangach drwy adroddiad a osodir ar wefan RhYAC.  Gellir gweld y meini prawf cyllido yn y Nodiadau Cyfarwyddyd.

30 Hydref 2008 yw'r dyddiad cau ar gyfer ceisiadau.  Bydd y cyfnod cyllido (hyd y prosiect) yn rhedeg o 1 Rhagfyr, 2008 – 30 Mehefin 2009.
23.
Beth yw arian cyfatebol derbyniol ac o ble y daw?

Mae cefnogaeth sefydliadol yn hanfodol a bydd RhYAC yn gofyn am dystiolaeth ar ffurf datganiad costau dangosol, a fydd yn dangos sut bydd pob sefydliad yn cefnogi datblygiad cais ac yn parhau i wneud os bydd cais yn llwyddo i ddenu dyfarniad bwrsari.  Gwelir pob Sefydliad fel partner cydweithredol sy’n cydweithio gyda RhYAC a sefydliadau addysg uwch eraill yng Nghymru i ddatblygu gallu ymchwil addysg.  Gall arian cyfatebol ddod o:
eich ffynonellau cyllido’ch hun; cyllid mewn nwyddau neu wasanaeth; grantiau a chyfraniadau o ffynonellau perthnasol eraill.  

